
l. Prezantimi i temés dhe

réendésia e trajtimit té saj

Kthimi né té& shkuarén e Shqipérisé komuniste
sjell dhe pérkujtimin e njé errésire té thellé. Kampi
i punés sé detyruar né Spag, njé plagé e hapur e
historisé song, ishte vend ku liria dhe té drejtat u
shkelén dhe rreth 2000 burra, por dhe familjet e
tyre u trajtuan né ményré ¢njerézore. Sot pérpjekja
pér t€ kuptuar kété té kaluar t€ réndé é&shté e
domosdoshme gé t€ mos pérséritet asnjéheré.

Me mundésimin e gasjes né burime parésore
gé realizojné mendimin kritik dhe analiza mé té
thelluara né kété episod té errét, u bé evidentimi
i dokumenteve né renditien e arkivave pér
Spagin dhe té personave gé vuajtén aty, si dhe u
mblodhén déshmi, foto e letra etj. duke sjellé njé
kontribut t& pazévendésueshém t& AIDSSH-sé.

Botimi me temé “50 vjet nga revolta né burgun e
Spagit - DEshmojné té mbijetuarit dhe familjarét
e tyre” mbart réndésiné e njohjes sé historis€ sé
burgut dhe kampit t€ punés sé€ detyruar té& Spagit
si nj¢ vend emblematik ku shfaget egérsia e
diktaturés komuniste. Brenda kétij kampi gjejmé
viktimat e regjimit, profilin e tyre né shoqgériné e
atéhershme shqiptare, gremisjen né burgun mé

Kryetare e Autoritetit pér Informimin
mbi Dokumentet e ish-Sigurimit t& Shtetit

té egér té vendit, vuajtjet, mundimet dhe pasojat
e tmerrshme qé rané mbi ta né gulagun shqiptar.

Né errésirén e burgut gjejmé edhe nota rezistence
ndaj regjimit, gj¢ mjaft e rrallé né até kohé e né
até kontekst. Pér kété arsye, né kété botim éshté
marré né shqyrtim edhe revolta e t& dénuarve té
Spagit datuar mé 21-23 maj 1973. Kjo revoltg,
pér nga pérmasat gqé mori, konsiderohet si mé e
réndésishmja né burgjet e Shqipérisé komuniste.
Pas shtypjes me dhuné té revoltés, 4 t& dénuar
politiké u ekzekutuan me pushkatim ndérsa rreth
70 té tjeré u ridénuan. Trupat e t& pushkatuarave
rezultojné ende dhe sot t€ pagjetur.

Edhe pse éshté trajtuar tipologjia e kétij kampi-
burg, shumé fakte mbeten ende t€ zbehta. Ky
studim vjen né dritén e botimit pér t'i dhéné
pérgjigje shumé pyetjeve, té tilla si: A e njohim
plotésisht punén e detyruar si njé mjet ndéshkimi
pér té burgosurit politiké? Cilat ishin tiparet mé
té shprehura dehumanizuese té sistemit? N& cilat
momente déshmohen shkelje té té drejtave té
njeriut ndaj t€ burgosurve?

Pérmes kétij botimi dhe té tjerave té késaj natyre,
Autoriteti synon pérmbushjen e objektivave té



Planit Strategjik 2023-2028, ku cilésohet prezan-
timi i Autoritetit si njé platformé pér angazhimin
publik dhe kuptimin e sé kaluarés komuniste né
Shqipéri. Faktet e mbledhura mbéshtetésin pro-
cesin e identifikimit dhe rigjetjes sé mbetjeve té
viktimave g€ u zhdukén ose u ekzekutuan gjaté
komunizmit.

Konteksti historik dhe social i ngjarjeve té
mbuluara né botim

Kampi nr. 2 u stacionua né Spag né vitin 1968,
pas mé& shumé se 17 vite si njé kamp lévizés
pune ku angazhoheshin kryesisht t& dénuarit poli-
tikg, i cili né dokumentet zyrtare quhet “Reparti i
riedukimit 303, Spag-Mirdité”. Vetém né korrik t&
vitit 1991, me rénien e regjimit komunist, kam-
pi-burg i Spagit u mbyll pérfundimisht.

Vitet ‘60 pérfagésojné né historiné e diktaturés né
Shqipéri, vitet e izolimit t& madh gé& né kontekstin
e jashtém zuri fill pas ndarjes sé Shqipérisé me
Bashkimin Sovjetik dhe rénies sé marrédhénieve
me té gjitha vendet komuniste t€ Lindjes.

Por kjo periudhé pérputhet edhe me nisjen njé
migésie té re té regjimit t&€ Tiranés dhe pérafrimit
me modelin kinez t€ totalitarizmit, njé tjetér ver-
sion stalinist i gasjes s€ diktaturés ndaj liris€ dhe
njerézve g€ e shfagnin até.

Né kété periudhé, pér shkak té€ rénies sé shpejté
ekonomike dhe mungesés sé& burimeve, regjimi
shtoi represionin, ndérkohé gé kjo kohé& u ndoq
edhe me rénien e besimit mes veté udhéhegjes
komuniste. U zbuluan késhtu grupe té reja
armigésore.

Shkeljet e t€ drejtave té njeriut arritén kulmin e
tyre gjaté késaj faze. M& 1961 né Shqipéri re-
zultonin 4345 t& burgosur, t& ndaré né gjashté
kampe pune dhe katér burgje. Gjaté viteve ‘60
lufta e klasave u rikthye edhe mé shumé né
metodat staliniste. Rifilluan gjykimet dhe dhéniet
e dénimeve me vdekje. N& kéto vite u kryen 139
ekzekutime.

Il. Konteksti i punés sé

detyruar né kampin e Spacit

Puna e detyruar u pérdor gjerésisht si njé me-
kanizém shtypés dhe shfrytézues pér t€ burgosurit

politiké pérgjaté 45 viteve té historis€ sé regjimit.
Sipas njé raporti té Departamentit t€ Shtetit dre-
jtuar Kombeve té Bashkuara né vitin 1955, puna
e detyruar éshté pérdorur né masé né Shqipéri gé
me ardhjen né fuqi t€ regjimit komunist né néntor
1944. Mé 25 maj té vitit 1951, Ministri i Punéve
té Brendshme urdhéroi krijimin e kampit nr.2, i
quajtur mé voné “Reparti 303". Né harkun kohor
1951-1968, té burgosurit politiké té kétij kampi
punuan me detyrim dhe né kushte t€ véshtira né
hapjen e kanalit Peqgin-Kavajé, Vjosé-Levan-Fier,
Devoll-Thané. Ndértuan fushén e aviacionit né
Urén Vajgurore, aeroportin e Rinasit, Sanatorium-
in, Kombinatin e Mishit, Peligering, fermén “Gjergj
Dimitrov”, Uzinén e Traktoréve, Uzinén e Sodés
Kaustike, Fabrikén e Cimentos né Elbasan. Né
1968 t€ burgosurit politiké u transferuan né
minierén e bakrit dhe té piriteve né Spag.

Minerali i bakrit ishte i kérkuar né tregjet e hua-
ja dhe ¢mimi i tij ishte mjaft i leverdishém pér
ekonominé e mbyllur shqgiptare. Veté regjimi
kishte nisur pérpjekjet pér t€ ndértuar njé cikél
t€ mbyllur t& pérpunimit t& mineralit, ndérkohé qé
me ndihmén e Kinés u ngrit edhe njé repart pér
ndarjen e arit nga minerali. Plani pér nxjerrjen e
bakrit dhe piritit pércaktohej nga komanda. Nor-
ma ditore njoftohej ¢do dité gjaté apelit.

Plotésimi i normés dhe realizimi i planit ishte njé
kusht i padiskutueshém pér drejtuesit e kampit.
Norma ditore pér njé vagonist ishte 4 vagoné. Njé
vagon pirit ishte 2 toné dhe njé vagon bakér ishte
1.5 ton. Né rast t& mosrealizimit t& normés, té
dénuarit ndéshkoheshin dhe mbylleshin né biru-
cat e izolimit.

Té dhénat gé dolén nga arkivi i “Albakrit” treguan
se né vitin 1969 sistemi i minierave nxirrte vetém
50 mijé toné bakér, ndérsa né viti 1981 prodhimi
u rrit me rreth 200 mijé toné né vit. Nga krygézimi
i dokumenteve arkivore, grupi i punés né Autoritet
doli né pérfundimin se pérgjaté 23 viteve Spagi u
kthye né njé kamp té& punés s€ detyruar, ku 2000
té burgosur politiké kané prodhuar 2.82 milioné
toné bakér dhe 1.3 milioné toné pirit, nga té cilat
u pérftuan 2500 kg ar.

Cdo i dénuar gé realizonte normén paguhej me
10% té& pagés sé njé minatori né liri. N& vitin 1953
u vendos se kur i dénuari kur tejkalonte normén



100% kishte t& drejtén e uljes s€ dénimit me 0.02
dité né muaj dhe njé pagesé prej 35% t€ vlerés
sé kryer. N& rast t€&€ mosrealizimit t€ normés, i
zbritej pagesa né proporcion t€ kundért. N& kor-
rik t& vitit 1968 u hoq shpérblimi me pagesé dhe
zbritje t€ ditéve né burg, pér ata t& dénuar politiké
gé kalonin planin me 25%, duke argumentuar se
puna e detyruar nuk po shérbente pér riedukim,
por pér pérfitime personale.

Vendndodhja dhe statusi i kampit

Spagi éshté i vendosur né pjesén verilindore té
Mirdités, né njé zoné té€ shkreté shkémbore, pa
bimési, larg gendrave té banimit. Relievi i ashpér
ndiget nga njé pérrua me ujéra gé kané marré ng-
jyrén e zbehté t€ mineralit t& bakrit. Klima me njé
vapé té padurueshme né veré dhe acar né€ dimér,
e bénte Spagin njé terren t& pérsosur pér izolimin
e té burgosurve.

Ndértimi i kampit nisi me ngritien e disa ndér-
tesave té vjetra, por mé pas u konsolidua duke
ndértuar dy pallate, ndérsa né té njéjtén kohé u
hapén edhe galerité e minierés sé bakrit jo shumé
larg nga vendi ku u ngrit kampi. Pak kilometra mé
tutje u ngrit fabrika e pasurimit t€ bakrit né€ Reps,
ndérkohé gé afro 10 km mé né jug ishte Uzina e
Shkrirjes s€ Bakrit né Rubik bashké me impiantin
e ndarjes sé arit nga minerali.

Né janar t€ vitit 1969, Drejtoria e Punéve té
Brendshme t& Mirdités (ana e Sigurimit t&
Shtetit), hapi dosjen e “Obijektit t& réndésisé
sé veganté pér repartin e riedukimi 303, Spag-
Mirédite", duke pércaktuar késhtu edhe statusin
e veganté té tij, né lidhje me kontrollin e rrepté qé
u ushtrua duke dhe qéllimin e “sigurimit fizik té
té dénuarve, riedukimin dhe aktivizimin né punég”.
Deri né fillim té vitit 1980 numri i t€ burgosurve
ishte midis 900 dhe 1200 vetéve. Né raportet
e kétij viti réndésia e tij pércaktohej si “politike,
ekonomike dhe strategjike” .

Kushtet e jetesés dhe té punés sé té
burgosurve né kamp

Déshmité dhe dokumentet e pérfshira né kété bo-
tim flasin pér torturg, dhuné, ndéshkime né birucé
nén temperaturat -15 gradg, vdekje nga shembja
e galerive, vetévrasje nga déshpérimi.

llias Kajo, i dénuar mé akuzén “pér agjitacion

e propagandé” vuajti dénimin me 8 vite burg
né Spag. “Canga e zgjimit binte né orén 5. Pas
apelit, né orén 6, dilnim nga kampi dhe i ng-
Jiteshim malit. Ecnim njé oré e gjysmé, derisa
mbérrinin né galeri. Aty pérshéndeteshim me
shprehjen ‘Mirédalsh!’, se edhe mund té mos dil-
nim mé gjallé”.

Té burgosurit politiké né kété kamp ishin njé mak-
ineri pune. Nga puna e té burgosurve sigurohesh-
in t& ardhura té konsiderueshme qé pérdoreshin
nga Ministria e Punéve t€ Brendshme dhe nga
Ministria e Financave pér investime.

Puna ishte né tre turne, i pari niste n€ 6.30 ndér-
sa i fundit né 22.30. Ushqimi ishte i pakét, kon-
siderohej njé dité festive nga té burgosurit kur
servirej fasule dhe darka mbyllej me ¢aj e pak
buké. Kujdesi shéndetésor ishte i pamjaftueshém,
higjiena e pastértia ishin alarmante.

1. Déshmité e té mbijetuarve

Grupi i punés i ngritur me urdhrin e nr. 22, daté
06.02.2023 t& Kryetares s€ Autoritetit, pér or-
ganizimin e aktiviteteve pérkujtimore me rastin
e 50-vjetorit t& Revoltés sé Spagit realizoi mbi
50 déshmi audio-vizuale té€ t€ mbijetuarve nga
dénimi né Spag¢ dhe familjaréve té atyre qé u
pushkatuan.

Pér Spagin &shté folur shumé ndér vite. Pér t&
kané dhéné déshmi njeréz té njohur té kohés, si:
Visar Zhiti, poet, ish-ministér, Fatos Lubonja, pub-
licist e aktivist né media, piktori Maks Velo, por
AIDSSH-ja u thellua mé tej duke zgjeruar rrethin
e déshmitaréve. Zérat e tyre deri dje t&€ heshtur
tani jané pjesé e historisé. Pyetésori i hartuar nga
eksperté t& AIDSSH-sé ndihmoi gé t€ sigurohen
déshmi autentike nga ky kamp.

Intervistat né vijim flasin pér punén e réndg, tra-
jtimin mizor, arsyet e revoltés, solidaritetin dhe gén-
dresén e familjes, éndrrat e fémijéve pér arsim, té&
prera n€ mes, stigmén e “armikut t€ popullit” si dhe
shpresén kuptimploté qé eshtrat e familjaréve té
pagjetur do t& kthehen njé dité né familje.

Gézim Cela ishte vetém 21 vjec¢ kur u arrestua
“pér tentativé arratisje”. Ai tregon se bénte mé
tepér se normén e punés. “Po té béje normén nuk



té binin né gafé. Ngarkoja katér vagoné né dité
me pirit, né t& kundért mé priste biruca’

Musa Hoxha, i dénuar “pér agjitacion e propa-
gandé” né moshén 21-vjegare, punoi né zonén
mé e véshtiré t€ minierés, zona 2, pa sigurim
teknik dhe né temperatura 45-50 gradé. “Shpesh
kur nuk mundesha ta béja normén, mé lidhnin
pér dy tre oré me pranga tek shtylla, né déboré.
Né njé nga kéto ndéshkime hekurat mé shpér-
thyen damarét dhe me ra té fikét. Pas késaj béja
¢c'éshté e mundur té realizoja normén se nuk
mund té duroja birucén apo géndrimin lidhur pas
shtyllés. Biruca ishte e tmerrshme. 2-3 metra ka-
troré, vetém me corape, té hignin dhe pallton dhe
trikon e leshit. T€ jepnin batanije vetém né orén 7.”

Ilir Malindi, i dénuar né moshén 20-vjegare, tre-
gon: “Uné, si minator qé isha, punoja né zonén
e dyté, né zonén e piritit. Piriti éshté material
nga nxirret acidi sulfurik, njé vagon pirit peshon
2 toné. Duhet té nxirrnim katér vagoné pér ¢do
njérin, d.m.th. 6 toné pér person.

Ne ishim té organizuar né grupe, 3 veta né grup, té
ngarkuar t€ nxirrnim rreth 20 toné& material jashté.
Piriti ka veganti, krijon temperaturé té larté né reak-
sion me ujin, lagéshtiné, késhtu qé temperaturat né
vendin e punés shkonin deri né 45 -50 gradé.

Nga 45 gradé dilje né -15 gradé, pér té zbrazur
materialin. Jashté ishte ngricé, ftohté dhe kété
puné do ta béje gjaté dités. Nése nuk realizo-
hej norma, ata kishin njé shprehje: ‘o normén,
o shpirtin?. Kjo ishte dilema, mosrealizimi i
normés nénkuptonte birucé”

Shkélgim Abazi ishte vetém 16 vje¢ kur u
dénua. “Revolta e Spagit nuk ishte spontane,
kishte 30 vjet dhuné té€ pandérpreré, do vinte
njé dité do shpérthente. Para se té shpérthente
revolta, ka gené e diel. Njé pjesé e madhe e té bur-
gosurve politiké, nuk donte té€ dilte né puné, sepse
ligjérisht e diela u njihej pushim”, tregon Abazi.

Gézim Cela, ish-i burgosur, thoté se té dénuarit
fillimisht hodhén parulla kundér punés sé€ réndé
né€ minieré, po mé pas ato u shndérruar né thirrje
politike si: Poshté komunizmi!, Rrofté Shqipéria
e Liré!, Na | veshét néna me té zeza!, E duam
Shqipériné si gjithé Evropa!”.

Napoleon Gumeni ishte 10 vjeg né prill té vitit
1970, kur iu arrestua babai, Izet Gumeni, dénuar
me 25 vjet hegje lirie me akuzén pér bashképun-
im me bandat: “Nuk harroj. Isha 14 vje¢c. Bashké
me motrén e vogél mbérritém rreth orés dy né
Spag. Polici nuk na lejoi ta takonim babané até
dité, pasi na tha qé ishte né puné. Fjetém pas njé
barake té€ komandés, té rrahur nga era e ftohté e
grykés sé Spacit”.

Menduhije Pojani, vajza e Njazi Bylykbashit,
ish-i dénuar “pér agjitacion e propagandg” i cili
vuajti dénimin né burgun e Spagit: “Pas dénim-
it té babait, mamaja duhet té rriste katér fémijét.
Punonte gjithé ditén né bujqési, mbante dru né
kurriz, pér té€ na ngrohur e ushqyer. Na ndihmon-
te edhe gjyshja né moshé té thyer” .

Lirie Alibali, gruaja e Ylli Alibalit dhe kunata e Xhe-
vat Alibalit, ish-t& dénuar me akuzén “agjitacion
e propagandé”. “Pas arrestimit té& bashkéshortit,
m’'u mbyllén té gjitha dyert para fytyrés. Askush
nuk donte té kishte té bénte me mua. Té afér-
mit mé thonin: “Erdhe sot, mos hajde pérséri!”
Njerézit largoheshin dhe ndérronin rrugé, ngaqé
nuk donin té mé flisnin, pasi isha me njollé né
biografi. Nuk mund té ndaja babain e vajzave té
mia. Pranova fatin tim!”

loann Celi ishte 16 vjeg kur i arrestohet i ati, ush-
tarak i dénuar me akuzén “pér akte t& dhunshme
kundér pushtetit popullor”: “Pas arrestimit té
babait, motra e madhe, qé ndigte studimet né
Fakultetin e Filozofisé, né Tirané, u pérjashtua
nga shkolla me ceremoni. Kérkuan ta nxirrnin pér
demaskim para shkollés”.

Leonard Bejko ishte 5 vjeg¢ kur iu pushkatua
babai, Dervish Bejko, i dénuar né vitin 1971 me
akuzén “tentativé pér arratisje”. Ai éshté njé nga
té dénuarit me vdekje té Revoltés sé Spagit, qé
shpértheu mé 21 maj t&€ vitit 1973: “Babané e
kam brengé. Kam shumé boshllék, se u rrita pa
té. Né Pogradec i kam ngritur njé varr né kujtim
té tij. Kur e vizitoj, ndez njé cigare. Po kujt t'ia
ndez?! Nuk ka eshtra. la ndez tokés, mermer-
it té ftohté”, Déshmité e mbledhura, t& admin-
istruara me kujdes, do t'i vihen né dispozicion
¢do studiuesi, né ¢do kohég, sipas rregullave té
arkivave né Republikén e Shqipérisé dhe vullnetit
té gytetaréve q€ na kané besuar rréfimet, pérmes



marréveshjes s€ nénshkruar me intervistuesin.
AIDSSH-ja merr pérsipér t'i administrojé dhe t'i
ruajé kéto regjistrime me standardin e njé arkivi
té vyer historik.

Njézet intervistat e pérzgjedhura jané burime me
vleré pér kérkimin shkencor gé plotéson doku-
mentin arkivor dhe nxjerr né pah ato ngjarje gé
jané anashkaluar me géllim né dokumentet zyrtar
te ish-Sigurimit.

Krahas problemeve gé mbartim me rishkrimin e
historisg, t& sé shkuarés soné diktatoriale, kéto
déshmi pérbéjné njé vleré té jashtézakonshme
pasi koha biologjike ecén dhe rreziku i harresés
éshté gjithmoné dhe mé i pranishém.

IV. Réndésia historike

dhe akademike e botimit

Né kuadér té studimeve akademike mbi punén e
detyruar gjaté diktaturés, nisur edhe nga nevoja
e ripérséritur se historia duhet t€ rishkruhet dhe
asnjéheré nuk merr vulén pérfundimtare, hedhja
drité mbi kampin-burg t€ Spagit i shton burimet
arkivore dhe historike né funksion té njohjes
nga ana e shoqérisé shqgiptare mbi mekanizmat
shtypés dhe dehumanizues gé shteti pérdori
gjaté viteve 1944-1991.

Si burim kryesor pér kété botim u pérdor arkivi i
AIDSSH-sé me dokumente nga dosja e “Objektit
té réndésisé té vecanté té repartit 303, Spag”,
dosjet hetimore-gjyqésore t€ t&€ dénuarve né kété
burg etj. Botimi u pasurua nga arkivi gojor, i cili,
dhe pse €shté njé burim sekondar, éshté po aq i
réndésishém sa i pari sepse ofron déshmi té gjal-
la. Ato jané& njé kambané reflektimi pér shoqériné
e sotme, e cila nuk duhet té pérsérisé gabimet e
sé shkuarés.

Autoriteti thelloi mé tej punén né drejtim té krijim-
it t& koleksionit arkivor, ku dokumente arkivore té
ish-Sigurimit t€ Shtetit iu shtuan edhe dokumente
té tjera, zyrtare, t€ siguruara né kuadér t& bash-
képunimit institucional. Nga mbaijtja e nj€ tryeze
teknike, u pérftuan t€ dhéna nga ekspertiza e
profesoréve dhe inxhinierét e minierave gé kishin
punuar gjaté periudhés né sektorét dhe galerité
ku ishin aktivizuar edhe t& burgosurit e Spagit.

Kontributi

Déshmité dhe informacionet e siguruara nga
komunikimi me institucione lokale, e vendosén
AIDSSH-né pérpara disa fakteve t€ reja até té
trupave té zhdukur t€ personave té€ vraré ose té
vdekur gjaté vuajtjes sé& dénimit, né burgun e
Spagit.

Kérkimet e béra né dokumentet e institucioneve,
si Drejtoria e Pérgjithshme e Burgjeve, Ministria e
Brendshme, Drejtoria e Pérgjithshme e Arkivave,
vértetuan faktin se njé pjesé e ish-t€ dénuarve, té
ekzekutuar, t€ vraré ose té€ vdekur nga mundimi
dhe sémundjet gjaté vuajtjes s€ dénimit, aksiden-
tet né puné apo né tentativé arratisje, ende nuk
kané njé varr.

Nisur nga té gjitha kéto, Autoriteti vendosi edhe
nisjen e procedurés sé& hetimit administrativ pér
verifikimin e vendvarrimeve t€ dyshuara dhe ga-
rtésimin e fatit t&€ 44 té& zhdukurve, bashképun-
imin me organet e pushtetit lokal pér ruajtjen nga
tjetérsimi, si dhe bashk&punimin me institucionet
ligizbatuese pér rikuperimin e eshtrave té per-
sonave té vraré ose té vdekur gjaté vuajtjes sé
dénimit né burgun e Spagit.

Zhdukjet e varreve, si¢ éshté véné re, jané pér-
dorur nga regjimi me dy géllime: jo vetém t'u
mbyllin gojén kundérshtaréve dhe kritikéve, por
gjithashtu té krijonin pasiguri dhe friké tek té
tjerét, pér t'i detyruar té heshtnin dhe té& mos
kundérshtonin autoritetet.

Botimi nxjerr né pah se zhdukja e trupave éshté
shkelie e té drejtave themelore té njeriut té
deklaruara n€ Deklaratén Universale té té€ Drejtave
t& Njeriut t& Kombeve t& Bashkuara (UDHR). Vik-
tima jané edhe familjet e tyre, té cilat e kalojné
pjesén tjetér té jetés duke kérkuar informacione
pér t& zhdukurit.

Botimi sjell njé raport t€ progresit t& hetimit ad-
ministrativ pér 44 t& zhdukurit né€ burgun e Spagit,
si dhe njé pasqyré té aktivitete q¢ AIDSSH-ja ka
mbajtur n€ pérkujtim té€ revoltés antikomuniste té
Spagit.



Réndésia e ruajtjes sé kujtesés kolektive
pér kéto ngjarje té rénda

Ruajtja e kujtesés kolektive mbi ngjarjet e rénda
po béhet gjithnjé edhe mé e réndésishme pér té
ardhmen demokratike t€ vendit. Mosnjohja me
té kaluarén rrezikon té shfagé remishineca né
kulturén shoqérore, por edhe né politikbérjen e
geverisjes sé vendit. Ndérkohé hapésira publike,
institucionale dhe arsimore vazhdon té€ mbetet e
painformuar né disa aspekte t& regjimit diktatorial.

Rénia e regjimit komunist né Shqipéri nuk u pa-
sua me njé hetim té krimeve té kryera prej tij,
aq mé tepér gé autorét e kétyre krimeve nuk u
pérballén asnjéheré seriozisht me drejtésiné dhe
nuk u kérkuan falje publike viktimave t& gjenocid-
it komunist. Deri mé sot ka munguar pérfshirja e
kétyre ngjarje né kurrikulat zyrtare t& mésimit té
historisg, e cila sipas vlerésimeve té ekspertéve
shmang diskutimin e shkeljeve té€ rénda té té
drejtave t€ njeriut té kryera ndaj grupeve t€ tjera,
apo edhe té temave t€ tjera sensitive lidhur me
kété periudhg, pérbén ende njé sfidé. Pavarésisht
projekteve t€ shumta me géllim pérmirésimin e
mésimdhénies sé historisé né shkolla, ende nuk
éshté arritur té nxitet t€ menduarit kritik, empatia
historike dhe kéndvéshtrimet e shuméfishta.

Né funksion té njohjes s€ historisé dhe ruajtjes
sé kujtesés, Autoriteti vien me botime té veganta
pér revoltén e Spagit me tekste pér grup-moshat
e sistemit parauniversitar shkruar nga shkrimtaré
pér fémijé g€ asistohen nga ekspertiza akademike
e historianéve mé t€ miré té késaj periudhe. Libri
pér fémijé dhe njé film i pérshtatur rreth ngjarjes
dhe historisé éshté pjesé e platformés arsimore “Té
mésojmé mbi t& kaluarén- burime arsimore té ha-
pura 1944-1991" e cila synon t'u vij¢ né ndihmé
mésuesve té historis€, edukimit gytetar, filozofisé,
gjuhés dhe letérsisé me qgéllim pércjellien e ngjarjes
tek nxénésit e sistemit parauniversitar.

Népérmjet kétij ansambli prodhimesh mediatike,
mésimore dhe edukuese synohet gé jehona e
késaj ngjarjeje historike té kthehet né njé dité
simbolike kujtese pér shoqgéring, si dhe té nxiten
akte reflektimi t& métejshme si né drejtim t€ re-
habilitimit t€ t& gjithé ish-t&€ dénuarve, kthimit t&
kampit-burg té Spagcit né muze té kujtesés kolek-
tive pér té kujtuar se aty jané kryer krime kundér
jetés dhe dinjitetit njerézor.

Vi

V. Falénderime dhe mirénjohje

Pér realizimin e kétij botimi falénderoj pér punén
e dedikuar t& punonjésve t& AIDSSH-sé né té
gjitha drejtorité. Formati i pyetjeve u zhvillua nga
Drejtoria e Mbéshtetjes Shkencore dhe Edukimit
Qytetar. Transkriptimi u b& né zyrat e AIDSSH-
sé, rréfimet e regjistruara me z€ dhe figuré u pér-
punuan nga sektori audio-vizual. Fondi me do-
kumente arkivore u mblodh dhe u pérpunua nga
Drejtoria e Arkivit.

Falénderoj Drejtoriné e Marrédhénieve Ndérinsti-
tucionale né Procesin e Identifikimit dhe Rikuper-
imit t& Personave t& Zhdukur pér komunikimin me
ish-t€ dénuarit pér realizimin e intervistave, si dhe
punés ne terren pér kryerjen e hetimeve adminis-
trative pér té zhdukurit né Spag.

Falénderoj pér ekspertizén e tyre profesorét e in-
xhinierét e minierave, Dr. Viktor Doda, ish-ministér
i Energjetikés dhe Minierave, ish-inxhinier né
kété minieré, prof. dr. Kimet Fetau, pedagog né
Gjeologji-Miniera, eksperti i ekonomisé Fran
Gijergji nga “Albakér” dhe Dr. Femi Sufaj, studiues
dhe néndrejtor i pérgjithshém i burgjeve.

Kjo éshté puné shumé voluminoze dhe e kuj-
desshme dhe falénderoj té gjithé kontribuuesit,
por sidomos t& mbijetuarit nga burgu i Spagit dhe
nga internimet e gjata, si edhe familjarét e tyre
gé, pavarésisht moshés, gjendjes shéndetésore
e léndimit shpirtéror, u shprehén té gatshém dhe
bashképunuan pér t€ dhéné déshmité e tyre,
tepér t€ vlefshme e t€ pazévendésueshme pér re-
voltén e t& burgosurve né burgun e Spagit, né 21
maj 1973, si dhe t& dhéna nga trajtimi ¢gnjerézor
dhe puna e réndé né minieré.

Konkluzione

Regjimi totalitar komunist i Enver Hoxhés gé
geverisi Shqipériné pas Luftés s& Dyté Botérore
deri né vitin 1990, u karakterizua nga: dhunimi
masiv i té drejtave t€ njeriut, vrasjet dhe ekze-
kutimet individuale e kolektive (me dhe pa gjyq),
vdekjet né kampet e pérgendrimit, vdekjet nga
uria, torturat, débimet, puna skllavéruese, terrori
fizik dhe psikologjik, gjenocidi pér shkak té orig-
jinés politike apo trashégimisé sé& pronés, si dhe
dhunime t€ liris€é sé ndérgjegjes, mendimit dhe
shprehjes, lirisé sé€ shtypit, liris€ sé besimit fetar



dhe lirisé s€ pluralizmit politik. Ndérgjegjésimi i
opinionit publik shqiptar, sidomos ndérgjegjésimi
i brezit t& ri pér krimet ¢njerézore té kryera nga
regjimi diktatorial i Enver Hoxhés mbetet ende njé
sfidé pér Shqipériné.

Zbardhja e historis€ s& kampit t& punés sé& de-
tyruar né Spag, na vendos pérballé disa ¢ésht-
jeve ende té pazgjidhura, té tilla si:

Mungesa e llogaridhénies. Edhe pse jané
kaluar 30 vjet, ende ka mungesé lloga-
ridhénieje pér krimet e kryera né até kamp
dhe né sistemin e punés sé detyruar né
pérgjithési. Shumé nga pérgjegjésit e dre-
jtpérdrejté pér kéto krime kané& shmangur
pérgjegjésiné dhe nuk jané ndéshkuar.

Rifugizimi i viktimave. Zbardhja e historisé
u jep mundési té mbijetuarve gé té trego-
jné déshmité e tyre dhe té riafirmojné iden-
titetin e tyre si viktima té regjimit. Kjo éshté
nj¢ ményré pér té rimarré kontrollin mbi
narrativén dhe té€ ndihmojé né shérimin e
plagéve psikologjike.

Ndértimi i njé shoqgérie té drejté. Mungesa e
llogaridhénies dhe e drejtésisé deri mé sot
tregon se procesi i ndértimit té njé shoqérie
t€ drejté éshté ende i pazgjidhur. Zbardhja
e historis€ duhet t€ shérbejé si hap drejt
njé procesi gjithépérfshirés t& ndértimit té
njé shoqérie té vérteté demokratike.

Mungesa e kujtesés institucionale. Insti-
tucionet shtetérore kané treguar mungesé
vullneti pér t€ zbardhur dhe ruajtur kujtesén
kolektive pér kéto ngjarje. Kjo tregon se
ekziston ende njé nevojé pér rritien e pérg-
jegjésisé dhe angazhimit institucional né
kéte drejtim. Né fund té fundit, kjo zbard-
hje e historisé s€ Spagit tregon se ende
kemi shumé pér t&€ mésuar nga e kaluara,
pér t& ndértuar njé t€ ardhme té drejté dhe
demokratike, duke u ballafaquar plotésisht
me t€ vértetén e asaj kohe.

